
(4)PEMBANGUNAN MODEL HOMESCHOOLING BERASASKAN NILAI DAN 
 AMALAN MASYARAKAT BAGI KANAK-KANAK ORANG ASLI 


ABSTRAK 


Kajian ini bertujuan untuk membangunkan model Homeschooling berasaskan nilai dan 
 amalan  masyarakat  bagi  kanak-kanak  Orang  Asli.  Pembinaan  model  ini 
 menterjemahkan bagaimana aktiviti pembelajaran Homeschooling berasaskan nilai dan 
 amalan  masyarakat  Orang  Asli  boleh  digunakan  dalam  menyokong  pendidikan 
 pembelajaran  bagi  kanak-kanak  Orang  Asli  sebagai  satu  bentuk  pendidikan  alternatif 
 yang  diiktiraf  oleh  pihak  Kementerian  Pendidikan  Malaysia. Kajian  ini  menggunakan 
 kaedah  kajian  reka  bentuk  dan  pembangunan  (Design  and  Development  Research 
 Approach) yang di pelopori oleh Richey dan Klien (2007) untuk membangunkan model. 


Berdasarkan  bentuk  kajian  ini,  terdapat  tiga  langkah  yang  perlu  diikuti  untuk 
 pembangunan  model.  Fasa  pertama,  melibatkan  analisis  keperluan  yang  menggunakan 
 borang  soal  selidik  yang  telah  di  jalankan  ke  atas  120  orang  ibu  bapa  Orang  Asli  dan 
 guru  Orang  Asli  (termasuk  guru  yang  mengajar  kanak-kanak  Orang  Asli)  untuk 
 mendapatkan maklum balas tentang keperluan bagi menerapkan nilai murni dan amalan 
 masyarakat  Orang  Asli  melalui  pendidikan  Homeschooling  dan  seterusnya 
 membangunkan  model  yang  bersesuaian  bagi  kanak-kanak  Orang  Asli.  Data  yang 
 diperoleh  dianalisis  melalui  statistik  deskriptif  dan  discrepancy  analisis  dengan 
 menggunakan  perisian  Statistical  Package  for  the  social  science  (SPSS)  version  20.0. 


Interpretasi analisis keperluan adalah berdasarkan nilai min dan sisihan piawai, korelasi 
 dan  regresi.  Fasa  kedua  merangkumi  penggunaan  kaedah  Interpretive  Structural 
 Modeling(ISM)  yang melibatkan pandangan  45 orang  pakar  pelbagai  bidang  berkaitan 
 pendidikan  kanak-kanak  orang  Asli  bagi  membina  model Homeschooling  tersebut. 


Interpretasi  data  adalah  berdasarkan  model  yang  dijana  oleh  perisian  ISM  dan  juga 
 melalui    klasifikasi  dan  jaringan  hubungan  antara  elemen  (aktiviti  pembelajaran)  yang 
 terdapat  dalam  model Homeschooling yang  telah  dibangunkan.  Fasa  terakhir  kajian 
 meliputi 48 orang panel pakar pelbagai bidang berkaitan pendidikan kanak-kanak Orang 
 Asli yang terlibat dalam penilaian model Homeschooling tersebut menggunakan teknik 
 Fuzzy  Delphi  yang  diubahsuai.  Penilaian  tersebut  berdasarkan  respons  pakar  terhadap 
 soal selidik yang terdiri dari 5 skala likert linguistik. Nilai threshold ‘d’ dihitung untuk 
 menentu sahkan konsesus pakar terhadap semua item yang terdapat dalam soal selidik. 


Manakala  nilai  defuzzification,  (Amax)  pula  digunakan  untuk  menentu  sahkan 
persetujuan  atau  keputusan  pakar-pakar.  Nilai  threshold  mesti  melebihi  75%  untuk 
menentu  sahkan  pencapaian  persetujuan  bersama  ahli  pakar  sementara  nilai 
defuzzyfication  mesti  mencapai  nilai  minima  0.60.  Pakar  yang  dipilih  ini  akan  menilai 
model yang dihasilkan dan seterusnya mengubahsuai jika perlu atau mempersetujuinya 
bersama kebolehgunaan dalam konteks pendidikan kanak-kanak Orang Asli.Kajian ini 
menyerlahkan  keperluan  untuk  pembangunan  model Homeschooling  berasaskan  nilai 
dan amalan masyarakat Orang Asli bagi kanak-kanak Orang Asli. Dapatan keseluruhan 
fasa  pertama  menunjukkan  persepsi  ibu  bapa  Orang  Asli  dan  Guru  Orang  Asli 
(termasuk  guru  yang  mengajar  kanak-kanak  Orang  Asli)  terhadap  isu  semasa 
persekolahan  arus  perdana  terutamanya  kesesuaian  persekolahan  arus  perdana  dengan 
kanak-kanak Orang Asli tidak dapat memenuhi keperluan khas pendidikan kanak-kanak 
Orang  Asli  pada  masa  kini  (Min  =  2.20,  SP  =  0.84).  Dapatan  kajian  juga  mendapati 
secara  keseluruhannya  responden  kajian  ‘sangat  tidak  bersetuju’  dengan  nilai  murni 



(5)yang terdapat dalam kurikulum kebangsaan pada masa kini (Min = 1.90, SP= 0.83) dan 


‘bersetuju’  pada  masa  hadapan,  nilai  murni  dalam  kurikulum  kebangsaan  perlu  dapat 
 memenuhi keperluan khas kanak-kanak Orang Asli dan aspirasi masyarakat Orang Asli 
 (Min  =  4.10,  SP  =  0.81).  Ini  merumuskan  bahawa  wujud  keperluan  untuk 
 membangunkan  model homeschooling  berasaskan  nilai  dan  amalan  masyarakat  Orang 
 Asli yang memberi autoriti kepada ibu bapa untuk menerapkan nilai murni, tradisi serta 
 kepercayaan  kepada  anak-anak.  Maka  kajian  untuk  pembangunan  model 
 Homeschooling adalah diperlukan. Dapatan fasa kedua menghasilkan pembinaan model 
 yang  terdiri  dari  32  aktiviti  pembelajaran Homeschooling  hasil  konsensus  bersama 
 panel pakar yang terdiri daripada 45 orang pakar pelbagai bidang berkaitan pendidikan 
 kanak-kanak  Orang  Asli.  Panel  pakar  juga  mencapai  kesepakatan  bahawa  aktiviti-
 aktiviti dalam model Homeschooling diklasifikasikan kepada empat kluster aktiviti bagi 
 memudahkan  pentafsiran  peranan  aktiviti  pembelajaran  tersebut.  Dapatan  dari  fasa 
 ketiga  kajian  ini  menunjukkan  bahawa  panel  pakar  mencapai  konsensus  persetujuan 
 bersama (d = 95.40%) dalam segi kesesuaian elemen dalam model homeschooling (Amax


=  0.718),  Klasifikasi  elemen  dalam  model Homeschooling  mengikut  domain  q-rohani 
(Amax  =  0.626),  Elemen  pembelajaran Homeschooling  mengikut  kluster  pelaksanaan 
model  Homeschooling  (Amax  =  0.717),  Hubungan  setiap  elemen  pembelajaran 
Homeschooling dalam model Homeschooling (Amax = 0.721) dan kebolehgunaan model 
Homeschooling  berasaskan  nilai dan amalan masyarakat  Orang  Asli  (Amax  =  0.747) di 
mana  semua  nilai-nilai  melebihi  nilai  minima  iaitu  0.60.  Model  ini  mengusulkan 
bagaimana  aktiviti  pembelajaran  Homeschooling  berasaskan  nilai  dan  amalan 
masyarakat  Orang  asli  boleh  dilaksanakan  sebagai  satu  bentuk  pendidikan  alternatif 
kepada  kanak-kanak  orang  Asli  dalam  memenuhi  keperluan  khas  pendidikan  kanak-
kanak Orang Asli.



(6)DEVELOPMENT OF HOMESCHOOLING MODEL BASED ON VALUE AND 
 COMMUNITY PRACTICE  FOR INDIGENOUS CHILDREN 


ABSTRACT 


This study aims to develop a Homeschooling model based on the values and practices of 
 indigenous peoples  for  their children.  The construction of this model  showed  on    how 
 Homeschooling  learning  activities  based  on  the  values  and  practices  of  indigenous 
 peoples can be used in supporting learning education for Aboriginal children as a form 
 of  alternative  education  that  is  recognized  by  the  ministry  of  education.  This  study 
 utilized  Design  and  Development  Research  Approach  founded  by  Richey  and  Klien 
 (2007) to develop a model. Based on the design of this study, there are three steps that 
 must  be  followed  for  the  development  of  the  model.  As  for  the  first  phase,  which 
 involves  the  analysis  of  questionnaire  on  120  Indigenous  parents  and  indigenous 
 teachers  (including  teachers  of  Indigenous  children)  to  get  feedback  on  the  need  to 
 implement  the  values  and  practices  of  communities  through Homeschooling  and  to 
 develop a suitable model for the Indigenous children. Data were analyzed by descriptive 
 statistics  and  discrepancy  of  software  analysis  using  Statistical  Package  for  the  social 
 science (SPSS) version 20.0 . The Interpretation needs of analysis is based on the mean 
 and standard deviation, correlation and regression. Next, the second phase covered the 
 use  of  Interpretive  Structural  Modeling  (ISM)  involving  the  views  of  45  experts  of 
 various  fields  of  education  related  with  the  indigenous  children  to  build  the  model  of 
 Homeschooling . Interpretation of the data is based on the model generated by the ISM 
 software and also through classification and network of relationships between elements 
 (learning activities) contained in the Homeschooling model has been developed. Finally, 
 the  final  phase  of  the  study  includes  48  expert  panels  from  various  fields  related  to 
 education  of  indigenous  children  involved  in  the Homeschooling  model  evaluation 
 using  fuzzy  Delphi  techniques.  Evaluation  is  based  on  an  expert  response  to  the 
 questionnaire consisted of 5 linguistics Likert scale. The threshold of 'd' is calculated to 
 verify  the  expert  consensus  of  all  the  items  available  in  the  questionnaire  .  The 
 defuzzification value , (Amax) was used to verify the agreement or decision of exploring 
 the  experts.  Threshold  value  must  exceed  75  %  to  verify  the  achievement  of  an 
 agreement with experts while the defuzzification must reach a minimum value of 0.60. 


Selected experts will evaluate the resulting model and the next modification will do  if 
 necessary  or  agreed    with  usability  in  the  context  of  the  education  of  The  Indigenous 
 children.  This  study  highlighted  the  need  for  the  development  of  value-based 
 Homeschooling  model  and  practices  of  indigenous  peoples  for  their  children.  The 
 findings  of  the  first  phase  of  the  overall  perception  of  Indigenous  parents  and 
 Indigenous  teachers  (including  teachers  of  Indigenous children)  to the  current  issue of 
 mainstream  schooling  particularly  is  unable  to  meet  the  specific  educational  needs  of 
 the indigenous children nowadays (Mean = 2:20 , SD = 0.84). The study also found that 
 overall respondents 'strongly disagree' with the values found in the national curriculum 
 at  present  (Mean  =  1.90  ,  SD  =  0.83)  and  'agree'  in  the  future,  values  in  the  national 
 curriculum meet the needs special Aboriginal children and the aspirations of indigenous 
 peoples (Mean = 4:10 , SD = 0.81). It was concluded that there was a need to develop a 
 model  based Homeschooling  values  and  practices  of  indigenous  peoples  which  gives 
 authority  to  the  parents  to  instill  good  values,  traditions  and  beliefs  to  their  children. 


The study for the development of Homeschooling model is needed. The findings of the 



(7)Homeschooling consensus results with a panel of experts consisting of 45 specialists of 
various areas related to the education of Indigenous children. The panel of experts also 
reached an agreement that the activities of the Homeschooling model can be classified 
into  four  clusters  of  activities  to  facilitate  the  interpretation  of  the  role  of  the  learning 
activities.  The  results  of  the  third  phase  of  this  study  show  that  a  panel  of  experts 
reached consensus agreement with (d = 95.40 %) in terms of the appropriateness of the 
elements of the Homeschooling model (Amax = 0.718), classification of elements in the 
Homeschooling  model  by  Q-spiritual  domains  (Amax  =  0.626),  Learning  elements  in 
Homeschooling  in  the  cluster  implementation  model  (Amax  =  0.717),  relationship  of 
each learning elements in the Homeschooling  model (Amax = 0721) and usability based 
on the Homeschooling model and practices of indigenous peoples (Amax = 0.747) where 
all  values  exceed  the  minimum  of  0.60.  This  model  suggests  how Homeschooling 
learning activities based on the values and practices of Indigenous communities can be 
implemented  as  a  form  of  alternative  education  for  Indigenous  children  to  cater  their 
needs. 

(22)BAB 1  
 PENGENALAN 


Latar Belakang Kajian 


Sistem pendidikan di Malaysia telah melalui proses evolusi dan transformasi dari zaman 
 pra  penjajahan  sehinggalah  kini  melewati  pasca  kemerdekaan  baik    dalam  aspek 
 kurikulum,  pentaksiran  dan  penilaian  mahupun  struktur  persekolahan,  ke  arah 
 kesaksamaan  peluang  pendidikan  dan  mobiliti  antara  generasi.  Walau  bagaimanapun, 
 dalam  kerancakan  memacu  kualiti  pendidikan  negara  bertaraf  dunia  dan 
 menyamaratakan  peluang  pendidikan  untuk  semua,  masih  terdapat  kelompok 
 masyarakat terutamanya etnik minoriti Orang Asli yang terpinggir dan tercicir.  


Isu-isu  pendidikan  Orang  Asli    bukan  hanya  terhad  kepada  permasalahan 
 pencapaian  akademik  (Juli  Edo,  1984,  1990  &  1991;  Dentan  &  Juli  Edo,  2008;  Jimin 
 Idris, Mohd Tap Salleh, Jailani M. Dom, Abdul Haliam Jawi, Md Razim Shafie, 1983; 


Mohd  Tap  Salleh,  1990),  pembangunan  sahsiah  (Phua  Bee  Yong,  2002),  penguasaan 
 bahasa  (Juli Edo, 1991 & 2005; Saedah Siraj & Vanitha, 2010; Vanitha, Saedah Siraj, 
 Norlidah  Alias  &  Zaharah  Hussin,  2011)  mahupun  psikososial  (Carey,  1976;  Hood 
 Salleh,  1980)  tetapi  kini  menjangkaui  permasalahan  penyertaan  dalam  bidang 
 akademik, sosiobudaya dan ekonomi (Mohd  Fauzi  Mohd  Harun,  Noraini  Idris,  &  A. 


Gani  Osman,  2009). Segalanya bertitik tolak daripada permasalahan penyertaan kanak-
kanak  Orang  Asli  yang  rendah  dalam  sistem  pendidikan  awam.  Kemelut  penyertaan 
kanak-kanak  Orang  Asli  yang  rendah  dalam  pendidikan  arus  perdana  terus  menerus 
menjadi permasalahan utama walaupun setelah hampir tiga dekad pelbagai penyelidikan 
serta  pendekatan  dan  dasar  yang  dijalankan  oleh  kerajaan.  Masalah  keciciran  kanak-
kanak  Orang  Asli  (Asrulkhandi  Abu  Samah,  Marof  Redzuan,  &  Sarjit,  2006;  Carey, 
1976; Hanizah Hashim, 1999; Hassan Mat Nor, 1997, 1998a; Hood Salleh, 1980; Ikram 



(23)Jamaluddin, 1997; JHEOA, 2003, 2007, 2009; Jimin Idris, 1993; Jimin Idris, Mohd Tap 
 Salleh,  Jailani  Dom,  Abdul  Haliam  Jawi  &  Md  Razim  Shafie,  1983;  Juli  Edo,  1984, 
 1990,  1991  &  2005;  Dentan  &  Juli  Edo,  2008;  Kamarulzaman  Khairuddin    &  Osman 
 Jailani, 2008; Mohd Hanif Zakaria, 1991; Kementerian Pelajaran Malaysia, 2010; Mohd 
 Tap  Salleh,  1990;  Omar  Othman,  2010;  Phua  Bee  Yong,  2002;  Santha  Kumar,  2001; 


Siti Huwaina Yaakob, 1999), serta kadar literasi dan numerasi  yang rendah (Itam Wali 
 Nawan, 1985; Juli Edo, 1991 & 2005; Mohd Hanif Zakaria, 1991; Omar Othman, 2010; 


Phuah  Bee  Yoong,  2002;  Saedah  Siraj  &  Vanitha  Thanabalan,  2010;  Vanitha 
 Thanabalan,  Saedah  Siraj,  Norlidah  Alias,  &  Zaharah  Hussin,  2011)  dan  kanak-kanak 
 Orang Asli  yang langsung tidak  bersekolah  (Jabatan Hal  Ehwal  Orang  Asli  (JHEOA), 
 2003,  2007,  2009;  Kementerian  Pelajaran  Malaysia,  2010;  Suruhanjaya  Hak  Asasi 
 Manusia  (SUHAKAM),  2010)  terus  membelenggu  masyarakat  Orang  Asli.    Ini 
 diburukkan  lagi  dengan  isu  masalah  disiplin  dan  keruntuhan  akhlak  dalam  kalangan 
 pelajar  (Asnarulkhadi  Abu  Samah,  2005;  Laporan  Seminar  Kebangsaan  Mengenai 
 Disiplin di Sekolah, 1978) yang tidak terkecuali juga kanak-kanak Orang Asli.  


Pada  tahun  2008,  hanya  30%  pelajar  Orang  Asli  berjaya  menamatkan 
pendidikan  menengah  mereka  (JHEOA  2008).  Ini  berbeza  dengan  purata  peringkat 
kebangsaan  iaitu  sebanyak  72%  (Kementerian  Pendidikan,  2007).  Sebahagian  besar 
murid-murid Orang Asli tercicir dari persekolahan arus perdana pada akhir darjah enam 
dan  sebelum  menduduki  Sijil  Pelajaran  Malaysia.  Jadual  1.1  menunjukkan  bilangan 
murid  Orang  Asli  yang  mendaftar  dari  tahun  1995  dan  tercicir  dari  persekolahan  arus 
perdana sehingga tahun 2011 sebelum memasuki tingkatan satu. 



(24)Jadual 1.1 


Keciciran Murid Orang Asli Sekolah Rendah  (Tidak Menamatkan Sekolah Sehingga 
 Darjah 6) Dari Tahun 2000 sehingga Tahun 2011 


Bilangan Mendaftar 
 Darjah 1 


Tamat darjah 6 


Bilangan 
 Cicir 
 Murid 


Peratus 
 Keciciran 
 Tahun  (%) 


Daftar 


Bilangan 
 Daftar 


Tahun 
 Tamat 


Bilangan 
 Tamat 


1995  3205  2000  3144  61  1.90 


1996  3036  2001  2849  187  6.16 


1997  3475  2002  3333  142  4.09 


1998  3730  2003  3368  362  9.71 


1999  3740  2004  3726  14  0.37 


2000  3836  2005  3814  22  0.57 


2001  3829  2006  3775  54  1.41 


2002  4287  2007  4266  21  0.49 


2003  4226  2008  4423  -197  -4.66 


2004  4225  2009  4411  -186  -4.40 


2005  4160  2010  4271  -111  -2.67 


2006  3860  2011  4091  -231  -5.98 


Sumber: Bahagian Perancangan dan Penyelidikan Dasar Pendidikan, Kementerian Pelajaran 
 Malaysia, 2009 


Tambah membimbangkan, Laporan State of the world minorities and indigenous 
 People  2009  oleh Minority  Rights  Group  International  (MRG)  menyatakan  separuh 
 daripada  101  juta  kanak-kanak  di  dunia  yang  tidak  bersekolah  adalah  kanak-kanak 
 daripada kaum minoriti atau kaum Orang Asli. Ini turut diperakui oleh pakar UNICEF. 


Fenomena  ini  tidak  terkecuali  bagi  Malaysia  yang  telah  56  tahun  merdeka.  Jadual  1.2 
menunjukkan  bilangan  kanak-kanak  Orang  Asli  yang  langsung  tidak  mendapat 
pendidikan langsung pada tahun 2007. 



(25)Jadual 1.2 


Bilangan Kanak-kanak Orang Asli Tidak Bersekolah Langsung Pada Tahun 2007 
 Mengikut Negeri di Semenanjung Malaysia. 


Negeri 


Bilangan Kanak-Kanak Tidak Bersekolah 


Jumlah 
 5-6 Tahun  7-12 Tahun  13-18 Tahun 


Kelantan / Terengganu  51  15  17  83 


Selangor  567  96  753  1416 


Perak / Kedah  524  1088  362  1974 


Johor  659  173  229  659 


Negeri Sembilan  9  47  484  157 


Pahang  743  543  669  1946 


6235 


Sumber: Jabatan Hal Ehwal Orang Asli, 2009 


 Justeru  kerajaan  telah  melancarkan  Pelan  Pembangunan  Pendidikan       
 2013-2025  yang  bukan  sahaja  memberi  fokus  kepada  meningkatkan  kadar  literasi  dan 


numerasi,  infrastruktur  dan  infostruktur  pendidikan  tetapi  juga  meluaskan  akses 
pendidikan  berkualiti  ke  arah  menangani  isu  dan  cabaran  pendidikan  hari  ini  dalam 
memenuhi tuntutan pasaran ekonomi global (Pelan Pembangunan Pendidikan Malaysia, 
2013-2025). Komuniti Orang Asli tidak disisihkan, kesinambungan Pelan Pembangunan 
Pendidikan 2013-2025 ini, kerajaan telah melancarkan Pelan Lima Tahun Transformasi 
Pendidikan  Orang  Asli  (2013-2018)  yang  bertujuan  memberikan  peluang  pendidikan 
yang  relevan  dengan  keperluan  kanak-kanak  Orang  Asli  dan  Penan.    Antara  lain  ia 
berusaha  meningkatkan  akses  dan  keberhasilan  pendidikan  kanak-kanak  Orang  Asli 
melalui  pembentukan  dan  pembangunan  Kurikulum  Asli  dan Penan,  Program  Sekolah 
Model Khas Komprehensif (K9), Penerapan Bahasa Peribumi dan Bahasa Minoriti serta 
Kelas Dewasa Orang Asli dan Peribumi (KEDAP).  



(26)Selain  itu,  dalam  merealisasikan  „Pendidikan  Untuk  Semua‟,  kerajaan  terus 
 berusaha meningkat akses, ekuiti dan kualiti penyertaan kanak-kanak Orang Asli dalam 
 pendidikan.  Antara  usaha  dan  pendekatan  yang  telah  dan  sedang  dijalankan  oleh 
 kerajaan  melalui  JHEOA  adalah  bantuan  pengangkutan,  pelepasan  pembayaran  yuran 
 pelbagai  dan  asrama,  bantuan  wang  saku  dan  catuan  basah  kering  (Pos  Pendalaman 
 Lipis/Cameron  Highlands)  serta  bantuan-bantuan  persekolahan  lain  seperti  buku  teks, 
 Kumpulan Wang Amanah Pelajar Miskin (KWAPM), Rancangan Makanan Tambahan 
 (RMT),  bantuan  pakaian  seragam  unit  beruniform  dan  Biasiswa  Kecil  Persekutuan 
 (JHEOA,  2009).  Impaknya,  terdapat  peningkatan  dalam  bilangan  kanak-kanak  Orang 
 Asli  yang  mendaftar  di  sekolah.  Pada  tahun  1994,  enrolmen  keseluruhan  kanak-kanak 
 Orang  Asli  di  Sekolah  Rendah  adalah  13,200,  dan  pada  tahun  2009,  bilangannya  dua 
 kali  ganda  meningkat  kepada  27,348  (JHEOA,  2009).  Begitu  juga  bilangan  pelajar 
 Orang  Asli  di  sekolah  menengah  telah  meningkat  kepada  9,124  pada  tahun  2009 
 berbanding 2,694 pada tahun 1994 (JHEOA, 2009).  


Walaupun  peningkatan  enrolmen  ini  mengagumkan,  kadar  keciciran  dalam 
 kalangan  kanak-kanak  Orang  Asli  masih  kekal  sebagai  masalah  utama  selain  masalah 
 ketidakhadiran ke sekolah dan pencapaian akademik yang rendah.  


Impak  daripada  pelbagai  inisiatif  yang  dijalankan  ini  tidak  seperti  yang 
disasarkan  (Hasmah  Abd  Manaf,  2011;  Sharifah  Md  Nor  et  al.,  2011;  SUHAKAM, 
2010).  Kajian  Sharifah  Md  Nor  et  al.  (2011)  mendapati  hanya  30%  murid  Orang  Asli 
menamatkan sekolah menengah, manakala prestasi pencapaian peperiksaan UPSR bagi 
mata  pelajaran  teras  pula  mencatatkan  hanya  61%  murid  sekolah  Orang  Asli  lulus 
berbanding  purata  peringkat  kebangsaan  87%.  Penarafan  prestasi  sekolah  berasaskan 
Band  juga  memperlihatkan  35%  Sekolah  Kebangsaan  Orang  Asli  berada  dalam  Band 
Sekolah Berprestasi Rendah (Band 6 dan 7) berbanding hanya 1% sekolah kebangsaan 



(27)(Pelan  Pembangunan  Pendidikan  2013-2025).  Ini  ditunjukkan  dalam  rajah  1.1 
 berkenaan dengan Keberhasilan Murid Orang Asli. 


Rajah 1.1.  Keberhasilan Murid Orang Asli. (Sumber: Sharifah Md. Nor et.al, 2011, Dropout 
 Prevention Initiatives for Malaysian Indigenous Orang Asli Children. Bahagian Pengurusan 
 Sekolah Harian, Kementerian Pelajaran Malaysia) 


Kajian  yang  dijalankan  oleh  pengkaji  tempatan  berkaitan  dengan  isu  keciciran 
 anak-anak  Orang  Asli  sejak  dahulu  sehingga  sekarang  masih  di  dominasi oleh  faktor 
 yang  sama  iaitu  antaranya  masalah  pengangkutan  bagi  pelajar  yang  tinggal  jauh  dari 
 kawasan pendalaman (Carey, 1968, 1976; Mat Tap Salleh, 1990; Omar Othman, 2010); 


kemiskinan  dan  desakan  ekonomi  (Hood  Salleh,  1980;  Juli  Edo,  1984,  1991  &  2005; 


Omar Othman, 2010); sikap ibu bapa Orang Asli terhadap pendidikan (Mat Tap Salleh, 
 1990;  Phua  Bee  Yoong,  2002;  Ramle  Abdullah  &  Hood  Salleh  (2010);  kegagalan 
 program  yang  dijalankan  oleh  JHEOA  untuk  menyampai  dan  memberi  pendidikan 
 kepada  masyarakat  Orang  Asli  (Hanizah  Hashim,  1999;  Juli  Edo,  1991;  Jimin  Idris, 
 1993;  Kamarulzaman  Khairuddin  &  Osman  Jailani,  2008;  Mohd  Tap  Salleh,  1991) 
 persekitaran  budaya  dan  nilai  serta  dorongan  diri  yang  rendah    untuk  belajar  (Santha 
 Kumar, 2001; Mohd. Hanif Zakaria, 1991) dan penggunaan bahasa selain bahasa ibunda 


Peratus Sekolah (2011) 

pelajaran teras semasa UPSR  Taburan sekolah mengikut Band 


65% 


35% 


SK 
 Asli 


Sekolah 
 Rendah 
 62% 


34% 


1% 


92  7,614 


Bands 6 & 7 
Bands  
3, 4 & 5 
Bands 6 & 7 



(28)Orang  Asli  (Carey,  1968,    1976;  Hamamah  Yahaya  &  Shahrier  Pawanchik,  2008; 


JHEOA,  2009;  SUHAKAM,  2010)  walaupun  kerajaan  telah  melaksanakan  pelbagai 
 inisiatif untuk menanganinya.  


Justeru,  dalam  menangani  isu  pendidikan  kanak-kanak  Orang  Asli,  pendekatan 
 dari  perspektif  yang  berbeza  seharusnya  diterokai.  Homeschooling    adalah  antara 
 program  pendidikan  alternatif  selain Web-Learning,  Mobile-Learning  dan  Pendidikan 
 Jarak  Jauh  (PJJ)  yang  boleh  dijadikan  sandaran  oleh  pihak  kementerian  dalam 
 menangani isu-isu pendidikan setempat dan global. Pendidikan alternatif homeschooling  
 di sesetengah negara kini telah dijadikan sebagai satu bentuk pendidikan yang sah disisi 
 undang-undang tanpa memerlukan guru yang berkelayakan (Ray, 2000) atas kesesuaian 
 serta  kelebihannya  dalam  membangunkan  peluang  pendidikan  sama  rata  dalam  era 
 globalisasi dan teknologi.  


Homeschooling adalah satu bentuk pendidikan informal iaitu amalan pendidikan 
 anak-anak  yang  dikendalikan  atau  dikawal  selia  sepenuhnya  oleh  ibu  bapa  semasa 
 waktu  sekolah  arus  perdana  atau  semasa  hari  persekolahan  (Ray,  2000;  Whitehead  & 


Bird, 1984). Pendidikan ini boleh berbentuk sementara atau alternatif yang tetap kepada 
 pendidikan yang disediakan oleh kerajaan atau pihak swasta.  


Di  Malaysia,  pendidikan  alternatif homeschooling   di  Malaysia  kian  mendapat 
 tempat dalam kalangan masyarakat. Ini dapat dilihat melalui kewujudan pelbagai laman 
 sesawang yang memaparkan pendidikan homeschooling  di Malaysia antaranya Family 
 Place,  Home  School  Frontier,  Malaysian  Home  Educator  Network-Malhen  dan 
 Learning  Beyond  Schooling.  Media  tempatan  turut  mengutarakan  kelebihan  serta 
 kesesuaian model homeschooling  dalam masyarakat  majmuk  (Ibrahim Bajunid, 2002; 


Zoraini Wati Abas, 2001).  


Homeschooling   boleh  dijadikan  alternatif  dalam  menangani  isu  pendidikan 
kanak-kanak  Orang  Asli.  Ini  kerana  kajian-kajian  yang  dijalankan  telah  membuktikan 



(29)bahawa  homeschooling    sesuai  dipraktikkan  oleh  ibu  bapa  yang  mementingkan 
 pengamalan  nilai,  budaya  tradisi,  moral  dan  kepercayaan  serta  mengukuhkan  ikatan 
 kekeluargaan berbanding apa yang mampu diberikan menerusi pendidikan arus perdana 
 (Barratt-Peacock,  1997;  Ebinezar  John,  2008;  Jackson,  2009;  Ray,  2009a;  Ruslina 
 Ibrahim, Rohani Abdul Aziz, Norlidah Alias, & Saedah Siraj, 2012; Stroobant  & Jones,  
 2006).  Di  samping  itu,  kajian  Kirk  dan  Winthrop  (2006)  menunjukkan  bahawa 
 pendidikan homeschooling  boleh dipraktikkan bagi kanak-kanak  yang tidak mendapat 
 akses  pendidikan  sama  ada  kekangan  jarak  antara  rumah  dan  sekolah  mahupun 
 pegangan  budaya  serta  tradisi  keluarga  yang  dianuti  oleh  ibu  bapa.  Dapatan  kajian  ini 
 turut  disokong  oleh  Yvona  Kostelecka  (2010),  yang  mendapati  ibu  bapa  di  Republik 
 Czech  memilih  pendidikan  alternatif  homeschooling    adalah  disebabkan  jarak  ke 
 sekolah  yang  tidak  sesuai  iaitu  terlalu  jauh  dan  memakan  masa  yang  terlalu  panjang 
 perjalanannya. Selain itu, isu faktor geografi, keselamatan dan keinginan mengekalkan 
 pengaruh sosialisasi dalam keluarga juga telah mendorong ibu bapa untuk menjalankan 
 pendidikan homeschooling . 


Kelebihan homeschooling   ini,  sewajarnya  dimanfaatkan  oleh  pihak  kerajaan 
 sebagai  alternatif  dalam  menangani  isu-isu  semasa  serta  cabaran  pendidikan  yang 
 melibatkan  masyarakat  minoriti  di  Malaysia  terutamanya  Orang  Asli  yang  berlarutan 
 sekian  lama  (Carey,  1976;  Hanizah  Hashim,  1999;  Hood  Salleh,  1980;  Ikram 
 Jamaluddin,  1997;  Itam  Wali  Nawan,  1985;  JHEOA,  2003,  2007,  2008,  2009;  Jimin 
 Idris,  1990;  Jimin  Idris,  Mohd  Tap  Salleh,  Jailani  M.  Dom,  Abdul  Haliam  Jawi;  Md 
 Razim Shafie, 1983; Juli Edo, 1984, 1991, 2005 & 2008; Kamarulzaman Khairuddin & 


Osman  Jailani,  2008;  Kementerian  Pelajaran  Malaysia,  2010;  Mohd  Hanif  Zakaria 
1991;  Mohd  Tap  Salleh,  1990;  Omar  Othman,  2010;  Phua  Bee  Yoong,  2002;  Saedah 
Siraj  &  Vanitha  Thanabalan,  2010;  Santha  Kumar,  2001;  SUHAKAM,  2011;  Vanitha 
Thanabalan,  Saedah  Siraj,  Norlidah  Alias,  &  Zaharah  Hussin,  2011)  seperti  keciciran, 



(30)buta huruf,  tidak bersekolah,  pencapaian akademik rendah,  penguasaan bahasa, akhlak 
 dan  sahsiah  serta  penyertaan  dalam  pendidikan  di  peringkat  tinggi  khususnya  di 
 universiti.  Justeru homeschooling   berpotensi  untuk  diperkenalkan  kepada  komuniti 
 Orang Asli dalam melewati cabaran pendidikan kanak-kanak Orang Asli.   


Penyataan Masalah 


Setiap  kanak-kanak  Orang  Asli  berhak  mendapat  pendidikan  asas  dalam  bahasa  serta 
 budaya  mereka  sendiri  (UN-DRIP,  2007).  Peruntukan  undang-undang  sama  ada 
 antarabangsa  mahupun  kebangsaan  telah  mewartakan  bahawa  setiap  kanak-kanak 
 daripada  komuniti  minoriti  dan  Orang  Asli  mempunyai  hak  untuk  menikmati 
 pendidikan  dalam  kebudayaan  mereka  sendiri  serta  mengamalkan  bahasa  dan  agama 
 mereka  sendiri  (Deklarasi  Hak  Asasi  Manusia  Sejagat  (UNDHR,  1948);  Konvensyen 
 Kanak-kanak 1989; CROC, 1990; UN-DRIP, 2007). Sungguhpun Perlembagaan Negara 
 Malaysia tidak menyatakan secara khusus Hak Pendidikan  Orang Asli, namun melalui 
 peruntukan  Akta  134  (Akta  Orang  Asli  1954  pindaan  1974:  Perkara  17)  menegaskan 
 bahawa  tidak  seseorang  kanak-kanak  Orang  Asli  boleh  dihalang  daripada  belajar  di 
 mana-mana  sekolah.  Hak  pendidikan  ini  diperkukuhkan  lagi  melalui  Akta  Pendidikan 
 1996  (Akta  550)  dan  Peraturan-peraturan  Terpilih  (sehingga  15hb.  Disember  2003) 
 yang dipinda untuk menjadikan pendidikan asas iaitu pendidikan sekolah rendah adalah 
 wajib dan percuma. Ini bermakna setiap kanak-kanak yang berusia 6 tahun sehingga 12 
 tahun harus mengikuti sistem persekolahan wajib (sekolah rendah): Pendidikan Sekolah 
 rendah  wajib  (pindaan  seksyen  29a).  Pindaan  ini  selaras  dengan  Konvensyen  Hak 
 Kanak-kanak 1989 (CROC, 1990) dan Deklarasi Hak Asasi Manusia Sejagat (UNDHR, 
 1948).  


Isunya,  pindaan  ini  pasti  memberi  implikasi  yang  besar  terhadap  komuniti 
Orang  Asli  kerana  tidak  semua  kanak-kanak  Orang  Asli  mendapat  pendidikan  secara 



(31)rendah  dalam  kalangan  kanak-kanak  Orang  Asli  serta  kadar  keciciran  kanak-kanak 
 Orang  Asli  dari  persekolahan  arus  perdana  masih  terlalu  tinggi  berbanding  purata 
 kebangsaan.    Tambah  membimbangkan,  komuniti  Orang  Asli  yang  berada  di  sistem 
 persekolahan  juga  terbelenggu  dengan  isu-isu  kompetensi  sistem  pendidikan  arus 
 perdana dalam memenuhi keperluan pasaran tenaga kerja (Mohd Yahya Nordin, 2003; 


Norsiah Uddin, 2010; Shaharuddin Ahmad, Noraziah Ali & Mohd Fauzi Hamzah, 2011; 


Saedah Siraj, 2004;), pembangunan sahsiah (Buerah Tunggak & Hussin Salamon, 2011; 


Nik  Aziz  Nik  Pa  &  Noraini  Idris,  2008)  dan  pembentukan  akhlak  (Norhapizah  Mohd 
 Burhan, 2006; Zaharah Hussin & Ab Halim Tamuri, 2010). 


Isu  pertama  yang  juga  merupakan  permasalahan  sejagat  iaitu  keciciran  kanak-
 kanak  Orang  Asli  dari  arus  perdana  persekolahan.  Kajian  lalu  menunjukkan  kadar 
 keciciran kanak-kanak merupakan isu global (UNESCO, 1998, 2008). Di Malaysia, isu 
 keciciran  kanak-kanak  Orang  Asli  dari  arus  perdana  persekolahan  (Asrulkhandi  Abu 
 Samah,  Marof  Redzuan  &  Sarjit  S.  Grill,  2006;  Carey,  1976;  Hanizah  Hashim  1999; 


Hassan Mat Nor, 1997 & 1998a; Hood Salleh, 1980; Ikram Jamaluddin, 1997; JHEOA, 
 2003, 2007 & 2009; Jimin Idris, 1990; Jimin Idris, Mohd Tap Salleh, Jailani M. Dom, 
 Abdul  Haliam  Jawi;  Md  Razim  Shafie,  1983;  Juli  Edo,  1984,  1990,  1991  &  2005; 


Dentan  &  Juli  Edo,  2008;  Kamarulzaman  Khairuddin  &  Osman  Jailani,  2008;  Mohd 
 Hanif  Zakaria  1991;  Kementerian  Pelajaran  Malaysia,  2010;  Mohd  Tap  Salleh,  1990; 


Omar  Othman,  2010;  Phua,  2002;  Santha  Kumar,  2001;  Siti  Huwaina  Yaakob,  1999) 
juga berlarutan sekian lama.  Kajian awal  yang dijalankan oleh UKM  pada tahun 1987 
mendapati  keciciran  murid-murid  Orang  Asli  yang  memasuki  darjah  1  dan  tercicir 
sebelum  tamat  tingkatan  5  dari  tahun  1978  –  2002  adalah  melebihi  77%  (Hassan  Mat 
Nor,  1998a).  Fenomena  ini  terus  membelenggu  komuniti  Orang  Asli  sungguhpun 
pelbagai program dan usaha telah dijalankan oleh pelbagai organisasi. Dapatan terkini, 
mengikut  data  daripada  KPM  dan  JHEOA,  trend  keciciran  murid  anak  Orang  Asli 



(32)(tercicir  sebelum  tingkatan  1)  adalah  dalam  lingkungan  32.8%  ke  49.3%  dari  tahun 
 2001-2007 (JHEOA, 2009). 


Selain  itu,  isu  yang  lebih  membimbangkan  adalah  masih  terdapat  kanak-kanak 
 Orang  Asli  yang  langsung  tidak  bersekolah.  Kajian  UNESCO  (1998)  menunjukkan 
 hampir  145  juta  kanak-kanak  yang  berumur  antara  6-11  tahun  tidak  menerima 
 pendidikan formal di mana 85 juta (62.7%) adalah kanak-kanak perempuan. Walaupun 
 Lattimer (2009) menyatakan bahawa anggaran kanak-kanak tersebut adalah satu angka 
 yang  konservatif  kerana  ada  negara  di  mana  bilangan  kanak-kanak  tidak  bersekolah 
 mencapai  sehingga  80%.  Namun  begitu,  beliau  melaporkan  terdapat  kemajuan  di 
 seluruh  dunia  dalam  masa  satu  dekad  ini  mengenai  bilangan  kanak-kanak  yang 
 bersekolah  sekurang-kurangnya  di  peringkat  sekolah  rendah.  Tetapi,  halangan  yang 
 perlu  dihadapi  kini  adalah  mengekalkan  mereka  dalam  sekolah  dan  mendapatkan 
 mereka  yang  tidak  langsung  bersekolah.  Kajian  yang  dijalankan  di  Malaysia  turut 
 mendapati  masih  ada  kanak-kanak  Orang  Asli  tidak  pernah  bersekolah  langsung 
 (JHEOA,  2003,  2007,  2009;  KPM,  2010).  Laporan  SUHAKAM  (2010)  menyatakan 
 pada tahun 2010 sebanyak 2 746 orang kanak-kanak Orang Asli yang tidak bersekolah 
 langsung.  


Isu seterusnya adalah buta huruf dalam kalangan kanak-kanak Orang Asli. Isu 
 buta  huruf  ini  juga  telah  merentasi  sempadan  dunia  di  mana  885  juta  penduduk  dunia 
 yang berumur 15 tahun ke atas adalah buta huruf (UNESCO, 2008). Daripada statistik 
 tersebut  72% daripada  masalah  buta huruf di  dunia terdiri  daripada penduduk minoriti 
 Orang  Asli  yang  dibelenggu  masalah  kemiskinan  dan  jauh  di  pendalaman  (UNESCO, 
 2012). Keadaan yang sama juga berlaku di Malaysia dan  telah menjadi agenda nasional 
 (Juli Edo, 1991 & 2005; Omar Othman, 2010; Phuah, 2002; Mohd Han;f Zakaria, 1991; 


Itam  Wali  Nawan,  1985;  Saedah  Siraj  &  Vanitha,  2010).  Walaupun  negara  telah 
mencapai  kemerdekaan  selama  56  tahun,  isu  literasi  dan  numerasi  dalam  kalangan 



(33)kanak-kanak  terutamanya etnik minoriti Orang Asli masih ditakuk lama (Carey, 1975, 
 1976; Hanizah Hashim 1999; Hood Salleh, 1980; Ikram Jamaluddin, 1997; Jimin Idris, 
 1990;  Jimin  Idris,  Mohd  Tap  Salleh,  Jailani  M.  Dom,  Abdul  Haliam  Jawi;  Md  Razim 
 Shafie,  1983;  Juli  Edo,  1984,  1991,  2005  &  2008;  Kamarulzaman  &  Osman,  2008; 


Mohd Hanif Zakaria, 1991; Mohd Tap Salleh, 1990; Omar Othman, 2010; Phua, 2002; 


Santha Kumar, 2001). Rujuk Jadual 1.1. 


Langkah drastik melalui Pelan Induk Pembangunan Pendidikan 2006-2010; Pelan 
 Pembangunan  Strategik  Orang  Asli,  Pelan  Pembangunan  Pendidikan  Malaysia  2013-
 2025  dan  Pelan  Transformasi  Pendidikan  Orang  Asli  telah  dijalankan  dan  yang 
 dirancang  antara  lain,  fokusnya adalah  mempertingkatkan  kadar  penyertaan kanak-
 kanak  Orang  Asli  di  sekolah,  meningkatkan  kadar  literasi  dan  numerasi  kanak-kanak 
 yang  berada  di  tahap  I  serta  meluaskan  akses,  ekuiti  serta  kualiti  pendidikan  negara. 


Sebahagian  pelan  ini  memberi  fokus  kepada  pembangunan  pendidikan  kanak-kanak 
 Orang  Asli.  Antaranya  Program  Sekolah  Model  Khas  Komprehensif  (K9),  Sekolah 
 Kebangsaan  (100%  Orang  Asli),  penerapan  bahasa  peribumi  dan  minoriti  dalam 
 kurikulum,  Kelas  Dewasa  Orang  Asli  dan  Peribumi  (KEDAP)  serta  Kurikulum 
 Bersepadu Sekolah Rendah Murid Orang Asli dan Penan (KAP). Sebagai contoh KAP 
 dibentuk  khusus  untuk  menangani  isu  pendidikan  anak-anak  Orang  Asli  dan  Penan. 


KAP dibangunkan berteraskan prinsip Kurikulum  Bersepadu Sekolah Rendah (KBSR) 
 dan  disesuaikan  semula  dengan  Kurikulum  Standard  Sekolah  Rendah  (KSSR)  melalui 
 Pelan  Pembangunan  Pendidikan  Malaysia  (2013-2025)  dengan  menekankan  aspek 
 kandungan yang disesuaikan dengan latar belakang dan sosiobudaya murid  Orang Asli 
 dan Penan.  


Di  samping  itu,  JHEOA  dengan  kerjasama  KPM  telah  mengambil  pelbagai 
inisiatif  membangunkan  infrastruktur  dan  infrostruktur  bertujuan  meningkatkan  akses 
pendidikan  bagi  Orang  Asli.  Contohnya  JHEOA  bekerjasama  dengan  Jabatan 



(34)Pendidikan  Negeri  dalam  mengatasi  masalah  kanak-kanak  tidak  bersekolah  melalui 
 program  kesedaran  minda  dan  motivasi  seperti  Program  Mesra  Didik,  Program  Mari 
 Bersantai  dan  Program  Mesra  Minda  serta  perlaksanaan  proses  pembelajaran  3  kali 
 seminggu kepada kanak-kanak Orang Asli serta ibu bapanya (JHEOA, 2009). 


Selain  ibu  bapa,  penekanan  turut  diberikan  kepada  pemimpin  masyarakat  dalam 
 kalangan  Orang  Asli  tentang  pentingnya  pendidikan  dalam  pembangunan  ekonomi 
 sesebuah  masyarakat  (SUHAKAM,  2010).  JHEOA  telah  menyediakan  bantuan 
 pendidikan  kepada  pelajar  dalam  usaha  mengurangkan  keciciran  pelajar  Orang  Asli. 


Antaranya ialah pengangkutan, yuran pelbagai dan asrama, wang saku dan catuan basah 
 kering (Pos Pendalaman Lipis/Cameron Highlands). Selain itu, kanak-kanak Orang Asli 
 juga diberikan hak yang sama untuk menerima bantuan persekolahan seperti buku teks, 
 Kumpulan Wang Amanah Pelajar Miskin (KWAPM), Rancangan Makanan Tambahan 
 (RMT), bantuan pakaian seragam unit beruniform dan Biasiswa Kecil Persekutuan.  


Contohnya, JHEOA Negeri Perak telah menyediakan kelas non-formal dan tadika 
 bagi mengatasi masalah kanak-kanak tidak bersekolah ini. JHEOA Negeri Pahang telah 
 melantik  97  orang  operator  pengangkutan  pelajar  Orang  Asli.  Bilangan  pelajar  yang 
 menggunakan  perkhidmatan  pengangkutan  ini  ialah  seramai  8,186  orang  pada  tahun 
 2010  dan  meningkat  berbanding  7,501  pada  tahun  2009.  Perkhidmatan  pengangkutan 
 melalui  jalan  raya  bertar,  jalan  tanah  merah  dan  jalan  air  (bot)  ditambah  baik bagi 
 mengurangkan kadar keciciran pelajar (SUHAKAM, 2010).  


Pelbagai  program  dan  inisiatif  telah  dijalankan  oleh  pelbagai  organisasi  untuk 
 menangani isu pendidikan anak-anak Orang Asli, namun tahap pendidikan kanak-kanak 
 Orang  Asli  masih  rendah  dan  dibelenggu  permasalahan  yang  sama:  kadar  keciciran 
 murid (Carey, 1975; Hood Salleh, 1980; Santha Kumar, 2001; Phua Bee Yoong, 2002; 


Mohd Hanif Zakaria 1991; Omar Othman, 2010; Kamarulzaman Khairuddin & Osman 
Jailani, 2008; Jimin Idris, 1990; Juli Edo, 1984, 1990, 1991; Detan & Juli Edo,  2008; 



(35)Mohd Tap Salleh, 1990; Jimin  Idris, Mohd Tap  Salleh, Jailani M. Dom, Abdul Haliam 
 Jawi;  Md  Razim  Shafie, 1983; Ikram Jamaluddin, 1997; Hanizah Hashim 1999), kadar 
 buta  huruf  (Itam  Wali  Nawan,  1985;  Juli  Edo,  1991  &  2005;  Mohd  Hanif  Zakaria, 
 1991; Omar, 2010; Phuah Bee Yoong, 2002; Saedah Siraj & Vanitha Thanabalan, 2010) 
 dan  bilangan  kanak-kanak  Orang  Asli  yang  tidak  bersekolah  (Kementerian  Pelajaran 
 Malaysia, 2010; JHEOA, 2009) adalah  yang tinggi berbanding peringkat  nasional. Hal 
 ini  menimbulkan  tanda  tanya  kepada  pengkaji.  Setelah  pelbagai  program,  pendekatan, 
 penyelidikan serta usaha yang dijalankan masih terdapat kanak-kanak Orang Asli yang 
 tidak pernah bersekolah, tercicir dari alam persekolahan serta buta huruf. Oleh itu kajian 
 ini  dijalankan  untuk  mengenal  pasti  keperluan  pendidikan  kanak-kanak  Orang  Asli 
 seterusnya  meneliti  sama  ada  cadangan  Hood  Salleh  (1980)  agar „culturally  sensitive 
 strategies‟ diberi perhatian dalam menangani isu pendidikan Orang Asli? 


Dapatan  kajian  lalu  banyak  memberi  fokus  kepada  kajian  keberkesanan  sesuatu 
 program atau dasar (JHEOA, 2008; Sharifah Md Nor et al., 2011; Hasmah Abd Manaf, 
 2011;  Ramlah  Abdul  Rahman,  2009).  Sebagai  contoh,  pemantauan  yang  dijalankan 
 terhadap  perlaksanaan  Kurikulum  Orang  Asli  dan  Penan  (KAP)  setelah  4  tahun 
 dilaksanakan  mendapati  Kurikulum  alternatif  yang  seharusnya  dilaksanakan  di 
 beberapa  buah  sekolah  pilihan  tidak  dijalankan  dengan  sempurna,  malahan 
 kebanyakan  sekolah  telah  berhenti  menggunakan  kurikulum  ini  kerana  kekaburan 
 arahan  daripada  agensi  bertanggungjawab.  Suruhanjaya  mendapati  guru-guru  baru 
 tidak  diberi  latihan  mengenai  penggunaan  kurikulum  ini,  bahan  pengajaran  dan 
 pembelajaran  bagi  Tahun  4  tidak  dibekalkan  sehingga  lewat  bulan  Ogos  2010. 


Suruhanjaya dimaklumkan bahawa kurikulum ini akan diganti dengan kurikulum baru 
 yang lebih menyerupai kurikulum arus perdana (JHEOA, 2011; SUHAKAM, 2011). 


Dapatan  kajian  Sharifah  Md  Nor  et  al.  (2011)  menyokong  hasil  pemantauan  ini. 


Daripada  kajian  yang  dijalankan  didapati  penggunaan  modul  KAP  hanya  berkesan 



(36)apabila  modul  tersebut  diubah  suai  oleh  guru  mengikut  keperluan  murid-murid  Orang 
 Asli.  Kajian  turut  mendapati  sebahagian  besar  guru-guru  yang  mengajar  di  sekolah-
 sekolah  Orang  Asli  tidak  cekap  serta  tidak  berkemampuan  melaksanakan  sepenuhnya 
 modul KAP (JHEOA, 2011, Sharifah Md Nor et al., 2011; SUHAKAM, 2011, Hasmah 
 Abu Manaf, 2011). Di samping itu juga, KAP menyediakan standard hasil pembelajaran 
 dan  kemahiran  yang  lebih  rendah  daripada  tahap  yang  diperlukan  dalam  sistem 
 persekolahan arus perdana. Selepas enam tahun pembelajaran, murid-murid Orang Asli 
 ini  akan  menduduki  peperiksaan  yang  seragam  (UPSR).  Maka,  timbul  isu  KAP  tidak 
 menyediakan  murid  untuk  peperiksaan  awam  serta  menafikan  peluang  murid-murid 
 Orang  Asli  untuk  menduduki  peperiksaan  dan  bersaing  dengan  murid  di  persekolahan 
 arus  perdana  (Hasmah  Abd  Manaf,  2011;  Sharifah  Md  Nor  et  al.,  2011;  SUHAKAM, 
 2011). 


Meskipun  terdapat  banyak  kajian  ilmiah  yang  dijalankan  terhadap  pendidikan 
 anak-anak  Orang  Asli  di  Malaysia,  masih  terdapat  lompang  dalam  kajian  lalu  yang 
 perlu  diisi  melalui  kajian  ini.  Ini  kerana  kajian-kajian  lepas  banyak  berbentuk  kajian 
 deskriptif  atau  kajian  tinjauan  yang  memberi  fokus  kepada  faktor  keciciran  pelajar 
 Orang  Asli  (Carey,  1975,  1976;  Hanizah  Hashim  1999;  Hood  Salleh,  1980;  Ikram 
 Jamaluddin, 1997; Jimin Idris, 1990; Jimin  Idris,  Mohd  Tap  Salleh,  Jailani  M.  Dom, 
 Abdul  Haliam  Jawi;  Md  Razim  Shafie,  1983;  Juli  Edo,  1984,  1991,  2005  &  2008; 


Kamarulzaman Khairuddin& Osman Jailani, 2008; Mohd  Hanif  Zakaria,  1991; Mohd 
 Tap Salleh, 1990; Omar Othman, 2010; Phua Bee Yoong, 2002; Santha Kumar, 2001), 
 pencapaian akademik dalam kalangan anak-anak Orang Asli (Fatan  Hamamah  Yahaya 


&  Shahrier  Pawanchik,  2008;  Juli  Edo,  1991; Kamarulzaman Khairuddin & Osman 
 Jailani,  2008;  Phua  Bee  Yoong,  2002;  Rushton  2007;  Siti  Huwaina  Yaakob,  1999,) 
 pembangunan sosio-ekonomi Orang Asli (Omar Othman, 2010; Mat Tap Salleh, 1990; 


Mohd Fauzi Mohd Harun, Nor Aini Idris & A. Ghani Osman, 2009) penguasaan bahasa 



(37)dalam  kalangan  Orang  Asli  (Shahrier  Pawanchik,  Anton  A.K.  &  Fatan  Hamamah 
 Yahaya,  2010;  Nambiar  &  Govindasamy,  2010;  Renganathan,  2011)  serta  psikososial 
 masyarakat  (Nagata  Shuichi,  1995)  dan  hanya  beberapa  kajian  yang  menggunakan 
 kaedah  pembangunan  modul  (Vanitha  Thanabalan,  2011;).  Namun  kajian  tersebut 
 memberi  fokus  kepada  masalah  penguasaan  Bahasa  Inggeris  dalam  kalangan  kanak-
 kanak Orang Asli suku kaum Temuan (Vanitha Thanabalan, 2011). 


Ringkasnya,  setakat  ini  amat  kurang  kajian  dilakukan  terhadap  pembangunan 
 model atau modul dalam menangani isu pendidikan kanak-kanak Orang Asli. Walaupun 
 terdapat  kajian  pembangunan  modul  pedagogi  tetapi  apa  yang  didapati  kurang  ialah 
 kajian  pembangunan  tersebut  hanya  membangunkan  modul  pedagogi  bagi  mata 
 pelajaran  tertentu  secara  umum  tanpa  menjurus  kepada  kanak-kanak  Orang  Asli 
 (Aminah  Ma  Ping,  2011;  Norlidah  Alias,  2010;  Asmaa‟  Mohd  Arshad,  2009;  Zohreh 
 Abedi Kargiban, 2009; Dewitt, 2010; Fadzilah Amzah, 2007).  


Isu  pendidikan  kanak-kanak  Orang  Asli  ini  terus  menjadi  agenda  nasional 
 melewati  56  tahun  kemerdekaan  negara.  Justeru,  satu  bentuk  kajian  yang  lebih 
 komprehensif  perlu  dilakukan  terhadap  isu  pendidikan  kanak-kanak  Orang  Asli  dan 
 seterusnya membangunkan kerangka tindakan yang menyeluruh bagi menghasilkan satu 
 model atau modul  yang  bermanfaat  kepada sistem  pendidikan  (Ritchey  & Klien  2007; 


Ward, 1990).  


Oleh  itu,  terdapat  isu  yang  perlu  kepada  kajian  di  sini  iaitu  adakah  keciciran 
 kanak-kanak peribumi disebabkan oleh penolakan ibu bapa Orang Asli terhadap sistem 
 pendidikan  arus  perdana  disebabkan  usaha  mengintegrasi  kanak-kanak  peribumi  ke 
 sekolah „tidak  menjadi  salah  satu  integrasi  sebenar  di  mana  budaya  yang  berbeza 
 diiktiraf,  sebaliknya  ia  menjadi  program  asimilasi  di  mana  murid  peribumi  akan 
 diserapkan ke dalam masyarakat dominan‟ (Kirkness, 1992, hlm. 14) 


Justeru  kajian  ini  dijalankan  bagi  membuka  dimensi  baru  dalam  menangani  isu 



(38)pendidikan  kanak-kanak  Orang  Asli  dengan  berbalik  kepada  asas  pendidikan  bagi 
 seseorang  manusia.  Sebelum  wujudnya  institusi  pendidikan  formal  seperti  sekolah, 
 keluarga dan rumah merupakan tempat bermulanya pendidikan asas dan gurunya terdiri 
 daripada  ibu,  bapa,  datuk,  nenek,  kakak,  abang  atau  ahli  keluarga  yang  lain  (Saedah 
 Siraj,  2003,  Al-Ghazali,  1988).  Menurut  Al-Ghazali  (1988)  dan  Trotman  (2001)  ibu 
 bapa memainkan peranan utama dalam proses pendidikan anak-anak. Ini kerana mereka 
 merupakan  orang  pertama  dalam  kehidupan  anak-anak.  Dalam  erti  kata  lain  mereka 
 adalah  guru  pertama  untuk  mendidikkan  anak-anak  tersebut  (Azlin  Hilma  Hillalludin, 
 Humi  Pandak  Rahman  &  Zarina  Mat  Saad,  2008;  Saedah  Siraj,  2003;  Gamal  Abdul 
 Nasir  Zakaria,  2003;  Al-Ghazali,  1988).  Kajian  membuktikan  bawa  ibu  bapa  peranan 
 terpenting  dalam  proses  membantu  anak-anak  belajar  yang  tidak  hanya  terhad  dalam 
 aktiviti di sekolah tetapi juga dalam pendidikan anak-anak di rumah (Al-Qabasi (dalam 
 Gamal  Abdul  Nasir  Zakaria,  2003);  Epstein  et  al.,  2002;  Lawson,  2003;  Hoover-
 Dempsey, & Sandler, 1995; Shaverend & Walls, 1998). Kajian-kajian berkaitan faktor 
 latar  belakang  keluarga,  etnik,  sosio-ekonomi  keluarga  (Bornstien,  Hahn,  Suwalsky  & 


Haynes,  2003;  Hill,  &  Craft,  2003;  Hill  &  Tylor,  2004;  Hill,  &  Tyson,  2009;  Jeynes, 
 2005a;  Smith,  2002)  mendapati  bahawa  terdapat  hubungan  yang  positif  antara 
 penglibatan ibu bapa dengan pencapaian akademik dan motivasi murid (Griffith, 1996; 


Jeynes, 2002; Lawson, 2003; Hoover-Dempsey, & Sandler, 1995). 


Menyedari  hakikat  ini,  terdapat  ibu  bapa  yang  mula  mengambil  inisiatif  untuk 
 mengadakan  pendidikan  alternatif  iaitu  homeschooling    bagi  anak-anak  mereka 
 menggantikan  sistem  pendidikan  formal.  Di  Malaysia  adalah  dianggarkan  5000  orang 
 kanak-kanak  mengikuti homeschooling  (Ibrahim Bajunid, 2002) jauh melebihi angka 
 rasmi  iaitu  30  keluarga  yang  dikeluarkan  oleh  Kementerian  Pelajaran  Malaysia. 


Perangkaan  ini  mewakili  0.1%  daripada  jumlah  bilangan  pelajar  yang  mengikuti 
persekolahan  formal.  Ini  pastinya  menimbulkan  persoalan  mengapa  ibu  bapa  memilih 

